
prentsa-oharra

Errezitaldia bihar izango da Vital Fundazioa Kulturunean

Álvaro Toscanoren ‘Gitarra erromantikoa', Vital Fundazioaren Astearte Musikaletako hurrengo hitzordua 

• Sor, Ponce, Llobet eta Albenizen lanez osatu da errepertorioa eta gitarrak XIX. mendean eta XX. mendearen hasieran izan zuen bilakaeratik egindako ibilbidea da, musika-tresna horrek hizkuntza erromantikoan leku nagusia hartu zuenean     
• Bere belaunaldiko gitarra-jotzaile garrantzitsuenetakotzat jotzen da, 300 errezitaldi baino gehiago eskaini ditu Europan, Estatu Batuetan, Latinoamerikan eta Afrikan, eta orain Asiatik egingo duen bira bat prestatzen ari da, nazioartean duen ibilbide sendoa indartzeko     

Vitoria-Gasteiz, 2026ko urtarrilak 26.- Álvaro Toscano (1997) Kordobako interpretea Vital Fundazioaren Astearte Musikaletan izango dugu bihar, ‘Gitarra erromantikoa' izeneko programaren eskutik. Musika-tresna horrek XIX. mendean eta XX. mendeko luzapenetan izan zuen bilakaeratik egindako ibilbidea da errepertorioa, gitarrak hizkuntza erromantikoaren barruan leku nagusia hartu zuenean. Emanaldia arratsaldeko 19:30ean hasiko da, Vital Fundazioa Kulturunean (Bakea kalea 5, Dendarabako 1. solairua). Kontzertu honetarako sarrerak agortu egin dira.

Francisco Tárrega Nazioarteko  gitarra lehiaketa ospetsuko 58. edizioan lehenengo saria irabazi zuen Álvaro Toscanok, eta bere belaunaldiko gitarrista espainiar nabarmenenetakoa da. Bere karrerak nazioarteko hogei sari baino gehiagoren bermea du, horien artean lehenengo sariak Andrés Segovia Nazioarteko Gitarra Lehiaketan, Fernando Sor Nazioarteko Gitarra Lehiaketan, Espainiako Musika Gazteen Lehiaketa Iraunkorrean eta Txinako Changsha International Guitar Festival-en. Era berean, publikoaren sari ugari jaso ditu, hunkitzeko eta entzuleekin konektatzeko duen gaitasuna aitortzen dutenak.

Bakarlari lanetan hainbat orkestrarekin aritu da, hala nola Radiotelevisión Españolakoa, Swedish Chamber, Sevillako Errege Sinfonikoa, Galiziakoa, Castellókoa eta Kordobako Orkestra, Cape Town Philharmonic Orchestra, eta AUKSO, hainbat zuzendariren batutapean, esaterako Christian Karlsen, Salvador Vázquez, Jordi Francés, Beatriz Fernández, Juan Pablo Valencia, Marek Moś eta Maximino Zumalave.

Hirurehun errezitaldi baino gehiago eskaini ditu Europan, Estatu Batuetan, Latinoamerikan eta Afrikan. Orain Asiatik egingo duen bira bat prestatzen ari da, nazioartean duen ibilbide sendoa indartzeko. 

Programa 
[bookmark: _Hlk212809133]Fernando Sor (1778-1839)
7.e Fantaisie et Variations Brillantes Sur deux Airs favoris connus Pour Guitare Seule, op. 30 

Manuel M. Ponce (1882-1948)
Sonata Erromantikoa (Homenaje a Franz Schubert)
I. Allegro Moderato
II. Andante espressivo
III. Allegreto vivo
IV. Allegro non troppo e serioso

Miguel Llobet (1878-1938)
Corelli/Sor-en gai baten gaineko bariazioak Op.15

Isaac Albéniz (1860-1909)
Iberia, 12 nouvelles impresiones en cuatro cahiers
2º Cahier: V. Almería
3º Cahier: VII. El Albaicín

‘Gitarra erromantikoa' programak gitarraren bilakaeraren garai erabakigarri batetik egindako ibilbidea zeharkatzen du: XIX. mendea eta XX. mendearen hasiera, gitarrak hizkuntza erromantikoan leku nagusia lortu zuenean. Gitarraren Beethoven izenaz ezaguna den Fernando Sorren eskutik etorriko irekiera. Haren ‘7e Fantaisie et Variations Brillantes sur deux Airs Favoris connus pour Guitare Seule, op. 30' (1827) lanak birtuosismo dotorea hedatzen du, Klasizismotik jasotako argitasun formalari lotua.

Bidaia Manuel M. Ponceren ‘Sonata erromantikoa' (1928) lanaren eskutik jarraituko du, Schuberten omenez. Bere lau mugimenduek lirika intimista nahiz Erromantizismo berantiarraren bultzada dramatikoa dakarte gogora, eta Ponce gitarra-errepertorio modernoaren egile handienetakoen artean kokatzen dute. Ondoren, Miguel Llobeten Foliaren gaineko barianteek tradizioa distira tekniko eta sentsibilitate poetiko handiko obra bihur daitekeela erakutsiko dute.

Programari amaiera emateko, Isaac Albeniz izango dugu. Bere Iberiaren transkripzioek bere sustrairik benetakoena itzultzen diote instrumentuari. ‘Almeria' eta ‘El Albaicín' lanetan, folklorea, lirismoa eta inpresionismoa uztartzearen ondorioz, gitarra oroitzapen unibertsaletarako tresna bihurtu da. 

